
Aparılan tədqiqat işləri əsasən bir sıra elm sahələrinin sərhəddində yerinə yetirilməklə onların 

inkişafına səbəb olur. Bu elm sahələrinə mikrobiokimya ilə bərabər neft kimyası, üzvi kimyanın zərif üzvi 

sintez sahəsi, ekologiya, biokimya daxildir. 

Eyni zamanda bizim tərəfimizdən biotransformasiya prosesi zamanı alınan birləşmələrin 

quruluşlarının müasir fiziki-kimyəvi analiz üsullarının köməyi ilə təyin edilməsi istiqamətində geniş işlər 

aparılmışdır. 

Bu sahədə, yəni mikrobioloji kimya sahəsində bizim apardığımız tədqiqat işləri Xəzərin Azərbaycan 

sahillərindən sudan və qurudan və həmçinin neftlə çirklənən torpaqlardan ayrılan mikroorqanizmlərin 

(bakteriyalar və göbələklər) araşdırılıb seçilərək, onların neft və neft məhsulları, onların parafin, naften və 

aromatik fraksiyaları, həmçinin bir sıra fərdi neft karbohidrogenlərlə və üzvi birləşmələrlə qarşılıqlı təsiri 

(biotransformasiyası) əsasında tədqiqat işləri aparıl-mışdır. Seçilmiş aktiv mikroorqanizmlərlə neft 

məhsulları və karbohidrogen-lərinin qarşılıqlı təsiri öyrənilmiş və bu zaman oksidləşmə prosesi əsasında 

keton-ların və turşuların alındığı müəyyən olunmuşdur. Mikroorqanizmlər təsirindən alınmış funksional 

tərkibli birləşmələr prosesdən ayrılaraq quruluşları müasir fiziki-kimyəvi analiz üsullarının köməyi ilə təyin 

edilmişdir. Karbohidrogenlərin mikrobioloji oksidləşməsinin kimyəvi mexanizmi araşdırılmışdır. 

Bütün bunlarla yanaşı, layihə mövzusunun bir istiqaməti üzrə G.Q.Yaqubova (bio.ü.f.d.) dissertasiya 

işi müdafiə olunmuş, başqa bir istiqaməti üzrə M.İ.Şatirovanın (k.ü.e.d.) dissertasiya işinin ilkin müzakirələri 

aparılmışdır və digər istiqamətlər üzrə tədqiqat işləri davam etdirilir. 

